
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ
ЗА УЧЕНИЧКИОТ СТАНДАРД

Сл. Весник на Р. Македонија, бр.15 од 25.01.2013 година

Член 1
Во Законот за ученичкиот стандард („Службен весник на Република Македонија”
број 52/2005, 117/2008, 17/11 и 135/11), по членот 56 се додава нов член 56-а,
кој гласи:

„Член 56-а
Против решенијата на Министерството за доделување на стипендии на ученици,
во рок од осум дена од денот на приемот на решението, може да се поднесе
жалба до Државната комисија за одлучување во управна постапка и постапка од
работен однос во втор степен.
Државната комисија за одлучување во управна постапка и постапка од работен
однос во втор степен одлучува по поднесената жалба во рок од 15 дена од денот
на приемот на жалбата.“

Член 2
Во членот 62 став 13 зборовите: „надлежната комисија на Владата“ се заменуваат
со зборовите: „Државната комисија за одлучување во управна постапка и
постапка од работен однос во втор степен“.

Член 3
Во членот 64 став 16 зборовите: „Второстепена комисија на Владата, надлежна за
решавање на прашања од работните односи“ се заменуваат со зборовите:
„Државната комисија за одлучување во управна постапка и постапка од работен
однос во втор степен“.

Член 4
Во членот 66 став 5 зборовите: „второстепена комисија на Владата надлежна за
решавање на прашања од областа на работните односи“ се заменуваат со
зборовите: „Државната комисија за одлучување во управна постапка и постапка
од работен однос во втор степен“.

Член 5
Овој закон влегува во сила осмиот ден од денот на објавувањето во „Службен
весник на Република Македонија“.


